
GİRİŞ 

      

       “Turizm və otelçilik” İxtisası üzrə istehsalat təcrübəsinin 

keçirilməsi turizm iqtisadiyyatının araşdırlmasında, turizm firmalarının 

və otellərin fəaliyyətinin öyrənnilməsində mühüm rol  oynayır. Təcrübə 

prosesi  beynəlxalq təhsil sisteminə uyğun şəkildə müasir və gənc nəslin 

dünyagörüşü, mənəvi dünyalarının zənginləşməsi, texnoloji yenilikləri 

mənimsəməsi, insanlarda kreativ düşünmə tərzinin formalaşdırılması 

şəraitində həyata keçirilir.  

1. İstehsalat təcrübəsinin məqsədləri 

 “Turizm və otelçilik” İxtisası üzrə istehsalat təcrübəsinin 

keçrilməsi “Ali təhsil müəssisələrində tələbələrin istehsalat təcrübəsi 

haqqında Əsasnaməyə” və bu ixtisasın tədris planına uyğun şəkildə  

aparılır. 

Hal-hazırda    tələbələrin İstehsalat təcrübəsinin  təşkili 

istiqamətində bir sıra yeni proqram və layihələr mövcuddur. Burada 

əsas məqsəd tələbələrin tədris prosesində yiyələndikləri bilik və 

bacarıqları əyani şəkildə təcrübədən keçirmək  və tətbiq etmək, müvafiq 

ixtisas üzrə praktiki bacarıqlara yiyələnmək və peşəkarlıq təcrübəsi 

qazanmaqdan  ibarətdir. İstehsalat təcrübəsi müddətində  təcrübəçilər  

təcrübəçi turizm  şirkətlərinin xarici əlaqələri, şirkət daxili idarəetmənin 

təşkili, beynəlxalq əlaqələrin qurulması barədə məlumatların əldə 

olunması və nəzərdən keçirilməsi, və.s barədə praktiki bacarıq və 

vərdişlər əldə edəcəklər. 

“Turizm və otelçilik” İxtisası üzrə istehsalat təcrübəsi tədris 

planına müvafiq şəkildə aparılır. Təcrübə keçirilən müəssisələr 

respublikamızın iqtisadi coğrafi regionlarında yerləşən, turizm 

sektorunda kifayət qədər təcrübəsi olan şirkətlər, turizm agentlikləri, 

Dövlət Turizm Agentliyi və Turizm Bürosu ola bilər. OYU-da təhsil 

alan əcnəbi tələbələr istehsalat təcrübələrini sponsor-müəssisə və 

şirkətlərdə və onların hesabına Qafqaz, Şərqi Avropa və Orta Asiya 

regionlarında keçə bilərlər. 

Ümumiləşdirilmiş şəkildə istehsalat təcrübəsinin məqsədləri: 

1. Turizm şirkətinin fəaliyyətinin təhlili - təcrübənin əsas məğzi, o 

cümlədən onun məqsədi, turizm fəaliyyətin hüquqi tənzimlənməsi, 

turizm bazarı, biznes məsələlərinin öyrənilməsi; 

2. Turizm şirkəti və ya firmasının və onun müvafiq bölgədə mövcud 

olan filialının iqtisadi fəaliyyət göstəricilərinin dinamikasının tədqiq 

olunması; 

3. Beynəlxalq münasibətlərin turizm müəssisəsi, şirkəti və ya təşkilatı 

üçün iqtisadi səmərəliliyinin təyin olunması; 

4. Təcrübə üçün fərdi tapşırıqların yerinə yetirilməsidir. 

 

2. İstehsalat təcrübəsinin vəzifələri 

2.1.Kafedradan təcrübəyə rəhbərlik edən müəllimin vəzifələri 

OYU “İqtisadiyyat və iqtisadi münasibətlər” kafedrası  üzrə təcrübəyə 

rəhbərlik edən müəllim aşağıdakı vəzifələri yerinə yetirir: 

1. İlkin olaraq təcrübəçilərlə görüşərək, onlarla birlikdə konfransda 

iştirak edir və təcrübə   prossesinin keçirilməsi metodologiyası  ilə  

tanış  olurlar; 

2. Proqrama və kafedranın tədris planına uyğun şəkildə istehsalat 

təcrübəsinə elmi rəhbərlik edir və onun yüksək səviyyədə 

keçirilməsini təmin edir; 

3. Təcrübə müəssisəsi  və  inzibati rəhbərliklə ilkin tanışlıqdan sonra 

təyin edilmiş təcrübə rəhbəri ilə birgə turizm  müəssisənin xarici 

iqtisadi fəaliyyətin təşkili, maliyyə münasibətlərinin təşkili, turizm 

məhsullarına qiymətin əmələ gəlməsi, turizm bazarında mövcud 

olan fəaliyyətin hüquqi əsasları və s məsələlər üzrə məsləhətlər 

verilməsini təşkil edir; 

4. Təlimata müvafiq olaraq,  təcrübəçi tələbələr üçün yaradılmış əmək 

şəraiti ilə tanış olur, ehtiyac yarandığı  halda  müvafiq formada 

müdaxilə   edir  və  müvafiq şəraitin yaradılmasını təklif edir. Eyni 

zamanda təcrübəçilərin  daxili əmək intizamına riayət etmələrini 

tövsiyyə edərək  nəzarət edir; 

5. Təcrübə prossesində  turizm müəssisələrinin ictimai həyatında, 

müəssisədən olan təcrübə rəhbərləri ilə birgə, tələbələrin iştirakının 

istiqamətləndirilməsinə nəzarət edir və öz  məsləhətlərini verir; 

6. Təcrübə müddətində tələbələrin mənimsədikləri və gördükləri 

işlərin şərhini qısa formada gündəliklərində olan qeydlərinə təcrübə 

işinə aid olan hesabatları yoxlayır, yekun olaraq isə təcrübənin 

nəticələri üzrə tərtib edilmiş yazılı hesabatın müdafiəsini qəbul edən 

komissiyanın işində iştirak edir; 

7. Təcrübə   rəhbəri  istehsalat təcrübəsinin  sonunda təcrübənin 

keçirilməsi və tələbələrin praktiki hazırlığının təkmilləşdirilməsi 

üzrə  kafedraya yazılı hesabat təqdim edir. 

 

2.2.Müəssisədən ayrılmış təcrübə rəhbərinin vəzifələri 

Təcrübəçilərə rəhbərlik etmək üçün turizm müəssisəsi tərəfindən təyin 

edilmiş təcrübə rəhbərləri aşağıdakı vəzifələri yerinə yetirir: 

1. Universitetin  təcrübə rəhbəri ilə birgə proqrama və təqvim planına 

müvafiq şəkildə tələbələrin təcrübə işini təşkil edir və onun gedişatı 

prosesinə nəzarət edir; 

2. Təcrübəçi tələbələrə lazım olan materiallardan və digər informativ 

resurslardan istifadə etməyə şərait yaradır və hesabatın tərtib 

olunması üçün lazımi materialların toplanmasına yardım edir, 

tələbə təcrübəçiləri müəssisə və ya şirkətin elmi-tədqiqat işlərinə 

cəlb edir; 

3. təcrübə müddətində turizm və otelçilik sahəsində yerinə yetirilməsi 

nəzərdə tutulan bütün işlərdə (Ön büro şöbəsi, Resepşn, Konsyerj, 

Parkinq xidmətçisi, Qapı xidmətçisi, Təsərrüfat şöbəsi və s.) tələbə-

təcrübəçilərin iştirakını təmin edir; 

4. Əmək fəaliyyətininin düzgün təşkil olunmasına nəzarət edir, tələbə 

təcrübəçilərin təcrübə keçirilən yerlərdə iştirak edib-etməməsinin 

qeyd etmək üçün tabel uçotundan istifadə edir, tələbələr tərəfindən 

daxili intizam qaydalarının pozulması baş verdiyi halda ali təhsil 

müəssisəsinə məlumat verir; 

5. Gündəliyin yazılmasına və təcrübənin nəticələrinə müvafiq olaraq 

hesabatların tərtib olunmasına nəzarət edir, tələbə təcrübəçilərin 

təcrübə proqramına əməl etmələri haqda gündəlikdə qeydlərini 

edirlər; 

6. Təcrübə müddətində tələbələrin mənimsədiklərinin və  gördükləri 

işlərin şərhinin qısa formada gündəliklərində qeydini və təcrübə 

işinə dair hesabatları yoxlamadan keçirir, son olaraq isə təcrübənin 

nəticələri üzrə tərtib edilmiş yazılı hesabatın müdafiəsini qəbul edən 

komissiyanın işində iştirak edir 

7. Təcrübə   rəhbəri  istehsalat təcrübəsinin  sonunda təcrübənin 

keçirilməsi və tələbələrin praktiki hazırlığının təkmilləşdirilməsi 

üzrə  kafedraya yazılı hesabat təqdim edir. 

3. Bakalavr pilləsinin strukturunda istehsalat təcrübəsinin yeri 

 

İstehsalat təcrübəsi tələbələrin peşə və praktiki hazırlığına birbaşa 

yönəlmiş bakalavr pilləsinin məcburi bir formasıdır. 

İş təcrübəsi bakalavr pilləsində təhsil alan tələbələr üçün təhsil 

proqramlarının tərkib hissəsidir. İstehsalat təcrübəsi bakalavrların nəzəri 

kursların mənimsənilməsi nəticəsində yiyələndikləri bilik və bacarıqları 

möhkəmləndirir, praktiki vərdişlərini inkişaf etdirir və tələbələrin 

ümumi mədəni və peşə səriştələrinin kompleks şəkildə formalaşmasına 

öz töhfəsini verir. 

Təhsil Proqramlara müvafiq şəkildə bakalavr tələbəsinin 

istehsalat təcrübəsi humanitar, sosial-iqtisadi, riyaziyyat və təbiət 

elmlərinin akademik fənnləri və peşə təhsilləri üzrə daha öncə əldə 

olunan biliklərə əsaslanır. İstehsalat təcrübəsinin məzmunu məntiqi və 

metodik cəhətdən öyrənilən fənnlərlə əlaqəlidir, belə ki, istehsalat 

təcrübəsinin əsas məqsədi, öncə  müvafiq fənnlərin öyrənilməsi zamanı 

tələbələrin əldə etdikləri nəzəri bilikləri və praktiki bacarıqları 

möhkəmləndirməkdən ibarətdir. 

İstehsalat təcrübəsini uğurla başa vurmaq üçün zəruri olan və bu 

fənnlərin mənimsənilməsi nəticəsində əldə olunmuş “giriş” bilik və 

bacarıqlarına aşağıda qeyd olunanlar daxildir: 

• Turizm resurslarının qiymətləndirilməsini və destinasiyaların inkişaf 

planlarının hazırlanmasını həyata keçirmək, turizm şirkətinin iqtisadi 

dayanıqlığının təmin edilməsinin əsas şərtlərini hərtərəfli mənimsəmək; 

• Turizmdə sahibkarlıq fəaliyyətini etik prinsiplərə və qanunvericiliyin 

tələblərinə uyğun formada təşkil etmək və xarici və daxili mühit 

amillərinin təsirinin qiymətləndirilməsində onlardan istifadə etmək 

bacarığı; 

• Turizm şirkətlərinin fəaliyyətinin hüquqi əsaslarını bilmək, peşəkar 

fəaliyyət dairəsini tənzimləmək və təşkilatların təsərrüfat fəaliyyətinin 

hüquqi qiymətləndirilməsində onları tətbiq etmək bacarığı; 

• İnformasiya sistemlərinin turizm və otelçilikdə tətbiq edilməsi və 

iqtisadi problemlərin həlli üçün professional kompüter proqramlarından 

istifadə etmək bacarığı haqqında biliklər; 

• Turizm və otelçilik əməliyyatlarının növləri; müvafiq protokolları; 

müqavilələrin növləri, onların quruluşu və məzmunu haqda biliklər; 

• Müəssisənin turizm şirkətləri ilə birbaşa əlaqələri, partnyor şirkətlərlə 

münasibətin cari vəziyyəti və prinsiplərini bilmək, təşkilatın maliyyə 

vəziyyətini təhlil etmək bacarığı; 

• Beynəlxalq turizm coğrafiyası və onun əsaslarını bilmək, ekskursiya 

işinin təşkili üsullarını tətbiq etmək bacarığı; 

• Turizm marketinqin əsaslarını, turizm marketinq tədqiqatının prinsip 

və üsullarını bilmək, marketinq planı və büdcə tərtib etmək bacarığı; 

• Turizm iqtisadiyyatı sistemində idarəetmənin əsasları haqqında 

biliklər, turizmin idarə edilməsi sistemindəki funksiyalar, idarəetmə 

informasiya sistemləri, turizm şirkətinin xarici və daxili mühitinə 

birbaşa və dolayı təsir edən amilləri qiymətləndirmək bacarığı. 

İstehsalat təcrübəsi prosesində tələbə aşağıdakı peşə vəzifələrini həll 

etmək bacarığına və istəyinə malik olmalıdır; 

• Turizm şirkətlərinin (turizm müəssisələrinin) fəaliyyətini xarakterizə 

edən iqtisadi və sosial-iqtisadi göstəricilərin hesablanması üçün zəruri 

olan məlumatların toplanması və təhlili; 

• İdarəetmə qərarlarını qəbul etmək üçün turizm firmasının xarici və 

daxili mühit amilləri haqqında məlumatların əldə edilməsi və təhlil 

olunması; 

• Tapşırığa müvafiq formada turizmin iqtisadi əsaslarının işlənməsi, 

alınan nəticələrin təhlili, qiymətləndirilməsi, şərh edilməsi və 

nəticələrin əsaslandırılması; 

• Məlumat icmallarının, analitik hesabatların planlaşdırılması və 

hazırlanması, layihənin effektivliyinin qiymətləndirilməsi; 

• Qərar qəbulu, turizmin hüquqi fəaliyyətin təşkili və nəzarəti üçün  

məlumat əldə etmək və turizm şirkətinin daxili informasiya sistemini 

yaratmaq; 

• Turizm firmalarının müxtəlif fəaliyyət göstəriciləri üzrə məlumat 

bazalarının yaradılması və saxlanılması; 

• Turizm və otelçilik fəaliyyətin nəticələrinə dair hesabatların 

hazırlanması. 

4. İstehsalat təcrübəsinin keçirilmə yeri və vaxtı 

       “Turizm və otelçilik” İxtisası üzrə istehsalat təcrübəsinin 

keçirilməsi  təşkilati-hüquqi formasından və mülkiyyət formasından 

asılı olmayaraq təsərrüfat xidmətlərini əhatə edən firmalar, şirkətlər və 

ya turizm agentlikləri ola bilər. 

Müqaviləyə uyğun olaraq turizm müəssisəsində təcrübə keçmək üçün 

təlimatlar tələbə təcrübəçilərə, onların istəkləri və təcrübəyə cavabdeh 

şəxsin tövsiyyələri nəzərə alınmaqla verilir.  

Təcrübə müddətində tələbələrin vəzifələri aşağıdakılardır: 

1. İlkin olaraq OYU tərəfindən keçirilən konfransda iştirak etmək və 

təcrübə  haqqında  məlumat  əldə etmək; 

2. Əmrlə tanış  olaraq, təcrübə yerlərinə göndərişi, gündəliyi və 

təcrübənin proqramını kafedradan əldə etməli, onun məzmun və 

tələbləri, gündəliyin doldurulması qaydası, təcrübə barəsində 

hesabatın tərtibi və rəsmiləşdirilməsi qaydası ilə tanış olmalı; 

3. Təcrübə rəhbərləri ilə birgə təcrübə dövrü üçün təqvim planını 

dəqiqləşdirməli və ona əməl etməli, təcrübə müəssisəsində görülən 

işin həcmini göstərməklə gündəlikdə hər gün qeydlər etməli, 

görülən işlərin qısa məzmununu ərz etməli; 

4. Müəssisələrdə mövcud keyfiyyəti idarəetmə və təminetmə 

sistemlərinin xüsusiyyətlərini, onların inkişafının əsas mərhələlərini; 

5. Qüvvədə olan daxili nizam-intizam, təhlükəsizlik, əməyin 

mühafizəsi və istehsalat sanitariyası qaydalarına əməl etməli; 

6. Görülən iş və onun nəticələrinə görə ştat işçiləri qədər məsuliyyətli 

olmalı; 

7. Beynəlxalq turizmin yaranmasının əsasları, Beynəlxalq turizmin 

dünya iqtisadiyyatına təsirini, Turizm coğrafiyasının öyrənilməsi 

aspektlərini, Xarici turizm və ölkənin iqtisadi təhlükəsizliyini, 

Turizm və otelçiliyin dinamikasını, Turizm və otelçiliyin 

strukturunu  təhlil etməyi, proqnozları dəyərləndirməyi 

bacarmalıdır. 

8. Bütün tapşırıqların yerinə yetirilməsinə dair tərtib edilmiş gündəliyi 

və yazılı hesabatı təcrübə rəhbərinə təqdim etməli və hesabatı 

müdafiə etməlidir. 

 

5. Bakalavr tələbəsinin təcrübə keçməsi nəticəsində formalaşan 

kompetensiyaları. 

Təcrübə nəticəsində tələbə aşağıdakı praktiki bacarıqlara və 

professional səriştələrə yiyələnməlidir: 

- turizm və otelçiliyin fəaliyyətini xarakterizə edən iqtisadi və 

sosial-iqtisadi göstəricilərin hesablanması üçün zəruri olan ilkin 

məlumatları əldə etmək və təhlil etmək bacarığı; 

- standart metodlar vasitəsilə otelçiliyin fəaliyyətini xarakterizə 

edən iqtisadi və sosial-iqtisadi göstəriciləri hesablamaq bacarığı; 

- planların turizm bölmələrinin hazırlanması üçün zəruri 

hesablamalar etmək, onları əsaslandırmaq və turizm 

müəssisəsində qəbul edilmiş standartlara uyğun olaraq işin 

nəticələrini təqdim etmək bacarığı; 

- qarşıya qoyulmuş iqtisadi vəzifələrin həlli üçün zəruri olan 

məlumatları əldə etmək, təhlil etmək və emal etmək bacarığı; 

- tapşırığa uyğun şəkildə coğrafi məlumatların təhlili üçün üsullar 

seçmək, nəticələrini təhlil etmək və əsaslandırmaq bacarığı; 

- müxtəlif mülkiyyət formalı firmaların, agentliklərin 

hesabatlarında olan maliyyə, mühasibat və digər məlumatları 

təhlil etmək və şərh etmək və idarəetmə qərarlarının qəbulu 

üçün əldə olunan məlumatlardan istifadə etmək bacarığı; 

- tədqiqat yönümlü problemlərin həlli üçün modern texnoloji 

vasitələrdən və informasiya texnologiyalarından istifadə etmək 

bacarığı; 

- idarəetmə qərarları üçün təklif olunan variantları düzgün şəkildə 

dəyərləndirmək və sosial-iqtisadi səmərəlilik meyarlarını, 

riskləri və sosial-iqtisadi nəticələri nəzərə almaqla onların 

təkmilləşdirilməsi üçün təkliflər hazırlayaraq onları 

əsaslandırmaq bacarığı; 

- istehsalat təcrübəsi keçmək və müəyyən səriştələrə yiyələnmək 

prosesində bakalavr mütləq iştirak etməlidir. 

 

İstehsalat təcrübəsi nəticəsində tələbə bilməlidir: 

- Turizm müəssisəsinin əsas biznes prosesləri; 

- Turizm şirkətinin fəaliyyətinin hüquqi əsaslarının məzmunu və 

metodologiyasını tədqiq etmək; 

- Turizm agentliyinin fəaliyyətinin faktorial və statistik təhlili və 

planlaşdırılması üsulları; 

 

İstehsalat təcrübəsi nəticəsində tələbə bacarmalıdır: 

- Turizm şirkətinin fəaliyyətinin əsas göstəricilərini təhlil etmək; 

- Turizm məhsulunun səmərəliliyinin artırılması üçün ehtiyatları 

müəyyən etmək və turizm şirkətinin fəaliyyətinin 

təkmilləşdirilməsi üçün əsas istiqamətləri formalaşdırmaq; 

 

İstehsalat təcrübəsi nəticəsində tələbə sahib olmalıdır: 

- Turizm agentliyinin fəaliyyətinin əsas iqtisadi göstəricilərinin 

hesablanması metodologiyası; 

- Turizm şirkətinin fəaliyyətinin faktorial və statistik təhlili və 

planlaşdırılması üsulları. 

  

6. İstehsalat təcrübəsinin strukturu və məzmunu. 

16  fevraldan başlayaraq  tədris planına müvafiq qaydada 

istehsalat təcrübəsi 14 həftə ərzində keçirilir. Təcrübə keçən tələbənin iş 

günü müddəti beşgünlük iş həftəsidir. Tələbənin iş müddəti onun 

təcrübə keçdiyi müəssisənin iş rejiminə uyğun olaraq müəyyənləşdirilir. 

Ümumilikdə təcrübə həftə ərzində 18 saat  olmalıdır.  

“Turizm və otelçilik” ixtisası üzrə istehsalat təcrübəsinin 

keçirilməsi ixtisaslar üzrə istehsalat təcrübəsi OYU  ilə müqavilə 

bağlamış müəssisələrin  müvafiq şöbə və filiallarında keçirilir. 

     Təcrübə müddətində tələbələr aşağıdakı ştat vəzifələrinin əvəzedicisi 

kimi istifadə oluna bilər: 

Mehmanxanada resepşn, tur rəhbər yaxud turizmçi-təlimatçı, turizm 

şirkətinin filial rəhbəri, turizmçi və təşkilatçı; 

     Tələbələr İstehsalat təcrübəsi keçməklə aşağıdakı məsələləri bilməli 

və öyrənməlidirlər: 

1. Dövlət Turizm Agentliyinin xarici-iqtisadi fəaliyyətinin mahiyyəti, 

xarakterik xüsusiyyətləri.   Dövlət Turizm Agentliyinin məqsəd və 

prinsipləri. Dövlət Turizm agentliyinin funksiyaları. 

2.  Turizm agentliklərinin xarici partnyorlarla valyuta-maliyyə 

münasibətləri. Turizm bürosu    

    DTA-nin əsas subyekti kimi. Turizm bürosunun DTA-nin innovasiya 

aspektini. DTA-nin    

    formaları, DTA-nin obyektləri və subyektləri.  

3.  Turizm biznes hesablaşmalarının təşkili qaydaları. Akkreditivlə 

hesablaşma. 

4.  Vizalar və xarakterik xüsusiyyətləri, vizaların növləri. Vizalara görə 

rüsumun miqdarı. 

5. Əqli mülkiyyətlə ticarətin xarakterik xüsusiyyətləri. Birbaşa 

investisiyalar, xarakterik xüsusiyyətləri.  

6. Beynəlxalq turizmi beynəlxalq səviyyədə tənzimləyən əsas 

konvensiyaları. İnvestisiya layihələrinin qiymətləndirilməsi  qaydaları. 

Turizm şirkətlərinin xarici investisiya fəaliyyəti, əsas istiqamətləri. 

Turizm şirkətlərinin DTA-nin tənzimlənməsi səviyyələri və  

xüsusiyyətləri. 

7. Beynəlxalq turizm bazarında əməliyyatlar. Franşiza, növləri və 

xarakterik xüsusiyyətləri. Turizm müəssisəsinin xarici bazara çıxışı. 

8. Turizm müəssisəsində xarici iqtisadi əlaqələr üzrə xidmətin təşkili. 

Xarici valyuta əməliyyatlarının tənzimlənməsi.  

Bundan əlavə aşağıdakı işlər həyata keçirilməlidir:  

- Turizm agentliyinin daxili və xarici maliyyə fəaliyyətinin 

vəziyyəti və inkişaf perspektivləri öyrənilir;  

- Turizm agentliyinin son 1-2 ildə işinin əsas texniki-iqtisadi 

göstəricilərini öyrənilməlidir;  

- Turizm agentliyinin və ya onun struktur bölməsinin kadr 

tərkibinin təhlili aparılmalıdır;  

- Təcrübənin bu mərhələsini uğurla həyata keçirmək üçün 

tələbəyə turizm agenltiyinin maliyyə fəaliyyəti haqqında illik 

hesabatından, balans hesabatından və agentliyin digər 

planlaşdırma və hesabat sənədlərindən istifadə etmək tövsiyə 

edilə bilər. 

6.1.İstehsalat təcrübəsinin keçməsi üçün təxmini plan. 

      İstehsalat təcrübəsinin təşkili və keçirilməsi 3 mərhələdən ibarətdir: 

1. Hazırlıq mərhələsi; 

2. Əsas (iş) mərhələ; 

3. Yekun mərhələ. 

Birinci mərhələdə təcrübə yerləri araşdırılır, bakalavr tələbəsi buraxılış 

işlərinin mövzularının müəyyən edilməsi və təcrübə üzrə fərdi iş 

planının təsdiq edilməsi yerinə yetirilir. 

İkinci iş mərhələsində tələbə təcrübəçilər müəyyən edilmiş müddətdə 

təcrübələrini keçir və yekun hesabatlarını kafedradan olan rəhbərlərinə 

təqdim edirlər.  

Üçüncü yekun  mərhələdə isə tələbələr təcrübə hesabatlarını kafedra 

komissiyasının qarşısında müdafiə edirlər. 

Hazırlıq mərhələsi:  

15 sentyabr tarixindən tələbələr təcrübəyə başlayacaqları günə qədər 

davam edir və aşağıdakılarla nəticələnir: 

- Buraxılış işlərinin kafedra tərəfindən təsdiq edilməsi və tələbələr 

tərəfindən seçilməsi; 

- Kafedranın  təsdiq etdiyi və tələbələrin konkret təcrübə 

yerlərinin müəyyənləşdirilməsi; 

- Tələbələrin təcrübə yerləri və rəhbərləri ilə tanışlığı; 

- Tələbələrin təcrübə rəhbərləri arasında iş bölgüsünün 

aparılması; 

- Kafedra tərəfindən təcrübənin keçirilməsinə dair kompleks fərdi 

planlarının hazırlanaraq onun kafedra müdiri və təşkilat 

tərəfindən təsdiqlənməsi. 

      Əsas (iş) mərhələ: 

Əsas (iş) mərhələ 16 fevral tarixindən 25 May tarixinə qədər 

davam edir. Bu mərhələ tələbələrin təcrübə proqramı və fərdi iş planını 

yerinə yetirilməsi ilə nəticələnir. 

Əsas mərhələ özündə aşağıda qeyd olunan fərdi tapşırıqların 

yerinə yetirilməsi mərhələləri və onun nəticələrini əks etdirir. 

Ümumi modul tələbənin turizm şirkəti ilə ümumi tanışlığını, onun 

fəaliyyət sahələrini, daxili strukturunu, istehsalat texnologiyaları, 

idarəetmə sisteminin və turizm müəssisəsinin perspektiv inkişafının 

öyrənilməsini nəzərdə tutur. 

Xüsusi modul turizm şirkətinin fəaliyyətinin əhatə dairəsi, 

əməkdaşlarının vəzifə öhdəliklərinin təhlili və ya onun hazırlanması, 

fərdi tapşırığın hazırlanması, zəruri məlumatların əldə olunması, 

tapşırığın hesablanmasını nəzərdə tutur. 

İxtisaslaşdırılmış modul ixtisas işinin əsası olmaqla təcrübənin 

nəticələrinə görə yekun təkliflərin və tövsiyyələrin hazırlanmasını, 

məlumatların toplanması və təhlilini nəzərdə tutur.  

Bu mərhələ ümumi və xüsusi modul materiallarının da istifadəsi 

ilə təcrübə hesabatının tərtib olunması ilə nəticələnir. 

       “Turizm və otelçilik” ixtisası üzrə ixtisaslaşan tələbələrin 

istehsalat təcrübəsinin məzmunu 

I. Ümumi modul.  

Təcrübə bazası olan turizm şirkətinin ümumi xarakteristikası. 

Müəssisəsinin faəliyyət göstərdiyi sahə üzrə strukturunun 

öyrənilməsi: 

1) Turizm müəsisəsinin adı, inkişaf tarixi, yerləşdiyi ərazi; 

2) Turizm müəssisəsinin fəaliyyətinin hüquqi əsası; 

3) Turizm müəssisəsinin əsas fəaliyyəti haqqında məlumat; 

4) Tənzimləyici şirkətlə və digər dövlət qurumları ilə əlaqəsi - 

lisenziya növləri, dövrilik və hesabatların təqdim etmə qaydaları; 

5) Turizm müəssisəsinin idarəetmə strukturu (Müşahidə Şurası; 

Audit Komitəsi; İdarə Heyəti; Daxili komitələr; Baş direktorlar); 

6) Daxili komitələr: Aktiv və passivləri idarəetmə komitəsi və 

digərləri;  

7) Turizm müəssisənin strateji planı haqqında məlumat;  

8) Turizm müəssisənin strukruru, tərkibi, missiyası və diğər 

məlumatları. 

II. Xususi modul.  

Təcrübə keçirilən turizm müəssisəsinin departamentinin 

səciyyələndirilməsi. 

 Təcrübə keçirilən Departamentin təşkilati strukturu; 

 Turizm müəssisəsində idarəetmə strukturunda departamentlərin 

fəaliyyəti; 

 Turizm müəssisəsində şöbə müdirləri və supervayzerlər; 

 Funksional məsələlər; 

 Turizm müəssisəsinin əməkdaşlarının funksiyaları və vəzifələri; 

 Turizm müəssisəsinin və onun filiallarının fəaliyyətinin normativ - 

hüquqi bazası; 

 Müştəri bazasının strukturu; 

 Müştərilərin cəlbedilməsi üsulları; 

 Xidmət göstərmək haqqında müqavilələrin növləri və formaları; 

 Xidmət göstərilmə texnologiyaları; 

 Viza növləri; 

 Turizm müəssisəsi ilə Bank əməliyyatların mühasibat uçotunun 

xüsusiyyətləri; 

 Baş ofislə(turizm müəssisəsində) qarşılıqlı əlaqə qaydaları. 

 

III. İxtisaslaşdırılmış modul 

1. Turizm müəssəsində göstərilən xidmətlər: 

2. Müştərilər üçün E – visa xidmətinin mövcudluğu  

3. Turizm müəssisəsində TripAdvisor; TravelAps;  TÜRSAB 

mövcudluğu 

4. Şengen vizası haqqında məlumat 

5. Viza növləri: 

- Birdəfəlik giriş vizası; 

- Çoxdəfəlik giriş vizası; 

- Birdəfəlik və ikidəfəlik tranzit vizası. 

 

6.2.Təcrübə hesabatının tərtib olunmasına dair Metodik 

Göstərişlər 

Təcrübə hesabatının məzmun və strukturuna aid olan tələblər 

- Təcrübə haqqında hesabat təcrübə proqramı və tələbənin fərdi 

tapşırığı əsasında tərtib olunur;  

- Hesabatda fərdi tapşırıqlarda verilən suallara olan cavablar öz 

əksini tapmalıdır; 

 

Hesabat aşağıdakılardan ibarətdir: 

- Ümumi modul üzrə hesabat: Turizm müəssisəsinin adı, inkişaf 

tarixi, xarakteristikası,  filialları və strukturu,  əsas fəaliyyət 

növləri,  sektorda payı (bazar payı); 

- Xüsusi modul üzrə hesabat: turizm müəsisəsinin filiallarının 

təsviri, daxili sənədləşməsinin və fəaliyyətini tənzimləyən 

normativ bazanın öyrənilməsi; 

- Tələbənin istər təcrübə keçdiyi müəssisənin, istərsə də bütün 

şirkətin fəaliyyətinin iqtisadi göstəricilərinin ümumi təhlili 

materialların səciyyələndirilməsi. 

İxtisaslaşdırılmış modul üzrə hesabat: çıxarılan nəticələr, tələbə 

tərəfindən müəssisənin iqtisadi fəaliyyətinə dair aparılan təhlillərin 

nəticələrinə görə təklif və tövsiyyələrin hazırlanması. 

Hesabata həmçinin tələbə tərəfindən təcrübə yerində əldə etdiyi 

və turizm müəssisəsinin real fəaliyyətinin göstəricilərini əks etdirən 

müxtəlif sənədlər, hesablamalar və cədvəllər əlavə olunur. 

 

6.3.Təcrübə hesabatının tərtib edilməsinə dair tələblər: 

Hesabatın həcmi - əlavələr istisna olmaqla, kompüter yazısı ilə 

20-30 səhifə olmalıdır. 

Hesabat “Times New Roman” şrifti, 14 ölçüdə və 1,5 aralıqla çap 

edilməlidir. Kağızın formatı A4, yuxarı və aşağı sahələrdən 2 sm, 

sağdan 1 sm və soldan 3 sm olmalıdır. Hesabat qovluğa tikilir. 

Analitik tədqiqatların nəticələri qrafik və diaqramların köməyi ilə 

tərtib edilə bilər. 

Analitik hesablamalar əks olunan cədvəllərin adı və sıra nömrəsi 

olmalıdır. Hesabatın titul vərəqi qoyulan tələblərə müvafiq olaraq tərtib 

olunmalıdır. 

Tələbələr hesabatla bərabər ona olan əlavələri ayrı qovluqda 

kafedraya təqdim edirlər. Bura aşağıdakılar daxildir: 

• Turizm və otelçilik fəaliyyətinin hesabat formalarının surəti; 

 • Otelçilik fəaliyyətinin tənzimlənməsinə olan əlavə informasiya; 

• Turizm müəssisəsinin fəaliyyətinə dair daxili normativ 

əsasnaməsinin surəti. 

7. Aralıq attestasiyanın formaları (təcrübənin nəticələrinə 

əsasən) 

İstehsalat təcrübəsinin sonunda imtahan verilir. Təcrübəni müdafiə 

edərkən proqramın və təcrübə tapşırıqlarının həcmi, təcrübə hesabatının 

tərtib edilməsinin düzgünlüyü və məzmununun keyfiyyəti, təcrübə 

rəhbəri tərəfindən verilən suallara cavabların düzgünlüyü, o cümlədən 

təşkilatdan təcrübə rəhbərin rəyi nəzərə alınır. 

“Turizm və otelçilik”  ixtisası üzrə 

TƏCRÜBƏNİN - TƏQVİM PLANI 

№ Təcrübə üzrə Bölmələr 

(mərhələlər) 

təcrübələr 

Təcrübədə iş 

növləri, o 

cümlədən 

tələbələrin 

müstəqil işi və 

əmək 

intensivliyi 

(saatlarla) 

Cari nəzarətin 

formaları 

1 Hazırlıq mərhələsi, o 

cümlədən təşkilati görüş, 

təhlükəsizlik qaydaları ilə 

tanışlıq  

2 3 2  Təqvim 

planında 

qeyd edilir 

2 İstehsalat təcrübəsinin 

keçməsi, o cümlədən 

245     

 2.1. Turizm təşkilatının əsas 

fəaliyyət istiqamətləri ilə 

tanışlıq; 

34     

 2.2. Turizm və otelçiliyin 

təşkilati strukturu, onun 

struktur bölmələrinin 

funksiyaları və onların 

qarşılıqlı əlaqəsi ilə tanışlıq; 

36     

 2.3. Turizmin iqtisadi 

fəaliyyətin əsas 

göstəricilərinin 

dinamikasının öyrənilməsi; 

35     

 2.4. Turizm idarəetməsinin 

dəyişməsinə təsir edən 

amillərin təhlili və onların 

təkmilləşdirilməsi üçün 

təkliflərin hazırlanması; 

36     

 2.5. Göstərilən turizm 

xidmətlərin keyfiyyətinin və 

bütövlükdə turizm təşkilatın 

işinin öyrənilməsi; 

34     

 2.6. İşçilərin norma və 

əməyinin ödənilməsinin 

təşkilinin öyrənilməsi; 

35     

 2.7. Planlaşdırma və iqtisadi 

məlumatların emalı üçün 

informasiya 

texnologiyalarından istifadə 

ilə tanışlıq və s. 

35     

3 Təcrübə hesabatının 

hazırlanması; 

     

4 Kafedradan olan istehsalat 

təcrübəsi rəhbərinə 

hesabatın təqdim edilməsi. 

     

 
 
 
 
 
 
 
 
 
 
 
 
 
 
 

Ədəbiyyat siyahısı: 

1. Ş.Ə.Heydərov Turizmdə nəqliyyat xidmətlərinin təşkili, dərslik, 

Bakı, 2011. ,148 səh.  

2. Sabir Rəhimov Turizm-ekskursiya işinin təşkili, dərslik, Bakı, 

2004., 312 səhifə 

3. Əsgərov Ələmdar Tağı oğlu, Bilalov Bahadur Ənvər oğlu, 

Gülalıyev Çingiz Gülalı oğlu, Ekoloji turizm, dərslik, Bakı, 2011., 

276 səh.  

4. Məmmədov C.A, Soltanova H.B, Rəhimov S.B., Beynəlxalq 

turizmin coğrafiyası, dərslik, Bakı, 2002, 547 səh. 

5.  Əlirzayev Əli Qəmbərəli oğlu, Turizmin iqtisadiyyatı və 

idarəedilməsi, dərslik, Bakı, 494 səh 

 

Tövsiyyə edilən ədəbiyyat siyahısı: 

1. Bilalov Bahadur Ənvər oğlu, Turizm fəaliyyətinin tənzimlənməsi, 

dərslik, Bakı, 2006, 280 səh 

2. Soltanova Həbibə bayraməli qızı, Ağakərimov Müzəffər Mehdi 

oğlu, Babazadə Samir İsmayıl oğlu, Mehmanxana təsərrüfatı, 

dərslik, Bakı, 2005, 230 səhifə 

3. Əlirzayev Əli Qəmbərəli oğlu, Aslanova Səidə İsmət qızı, Turizmin 

inkişafının sosial-iqtisadi problemləri, dərslik, Bakı, 2006, 164 səh 

İnternet resursları 

 

1. https://www.preslib.az/media.html 

2. https://ebooks.az/files/books 

3. https://www.academia.edu 

https://www.preslib.az/media.html
https://ebooks.az/files/books
https://www.academia.edu/

4. www.goodearthtravel.com, 

5. www/green-travel.com, 

6. www.ecotourism.org, 

7. http://eco.gov.az/ 

8. https://az.wikipedia.org/wiki/Ekologiya 

9. https://kipmu-ru.turbopages.org/kipmu.ru/s/ekologiya/ 

10. https://www.iqtisadiyyat.az/category/az/30 

 

http://www.goodearthtravel.com/
http://eco.gov.az/
https://az.wikipedia.org/wiki/Ekologiya
https://kipmu-ru.turbopages.org/kipmu.ru/s/ekologiya/

